
Tani që vendi ynë Kosova ka dy vite që është bërë e pavarur, ndërtimi i shoqërisë dhe zhvillimi shoqëror do të duhej të ishte preokupim i vazhdueshëm. Preokupimi pa levizje, pa aktitivitet, pa angazhim konkret është  pa ndonjë vlerë të madhe. Kur preokupimi mishërohet me punë konkrete mund të pritet edhe rezultate konkrete.
Zbatushmëria e ligjit në ndërtimin dhe zhvillimin e shoqërisë tonë Kosovare ka rëndesi dhe vlerë themelore shoqërore. Të qënit e zbatushmërisë së ligjit vlerë shoqërore nënkupton lidhmëri dhe marrëdhënje me shumë elemente dhe faktor tjerë shoqëror. Në këtë shkrim po përqendrohemi në përshkrimin e lidhmërive dhe marrëdhenjeve në mes të zbatushmërisë së ligjit dhe profesionizmit pa pretenduar se shtjellimet e këtushme janë të vetmet lidhmëri dhe marrëdhënje ose janë më të rëndësishmet.

Përcaktimi ynë kushtetues që të ndërtojm shoqëri demokratike, civile dhe të bazuar në garantimin e iniciativës së lirë të tregut kërkon që profesionizmi të jetë një prej elementeve themelore për ndërtimin dhe zhvillimin tonë shoqëror. Çfarë është lidhmëria në mes të iniciativës së lirë të tregut (e garantuar me Kushtetuten e Kosovës Neni 10) dhe profesionizmit? Për ta kuptuar këtë lidhmëri, duhet ta zbërthejm kuptimin se çka është profesioni dhe profesionizmi.
Profesioni thënë thjeshtë është “zotërim i dijës dhe shkathtësive për ta kryer një punë të caktuar”. Për ta zotëruar një dije dhe shkathtësi është e nevojshme liria, iniciativa e lirë. Këtë e garanton Kushtetuta e Kosovës dhe këtu qëndron lidhmëria në mes të zbatushmërisë së ligjit dhe profesionizmit. Zbatimi i ligjit është detyrim kushtetues për të garantuar iniciativën e lirë. Kjo qështje do të shkoqitet në këtë shkrim.

Shoqërit që sot konsiderohen si më të zhvilluarat janë ndërtuar në parime të njëjta kushtetuse me Kosovën. Profesionizmi është vlerë e tyre themelore shoqërore sepse këto shoqëri janë zhvilluar në saje të profesionizmit (zotërimit të dijës dhe shkathtësive për të kryer punë) në të gjitha fushat dhe lëmit shoqërore. Ky profesionizëm (zotërim i dijës dhe shkathtësive për punë) është arritur përmes ushtrimit të iniciativës së lirë e cila është siguruar me zbatimin e Kushtetutës dhe ligjeve në shoqërit përkatëse.
Për ndërtimin dhe zhvillimin tonë shoqëror është e nevojshme zbatimi i Nenit 10 të Kushtetutës së Kosovës. Ky zbatim do të krijonte kushte që të kemi profesionist (zotërues të dijës dhe shkathtësive për punë) të të gjitha fushave dhe lëmive si psh: politikan, mjek, gazetar, jurist, artist, ekonomist, inxhinjer, kontabilist/revizor, agronom, si dhe shumë e shumë profesionist tjerë. Sipas mendimit tim, nga të gjithë profesionistët do t’i veçoja juristët dhe kontabilist/revizorët si më të veçantën për shoqërin sepse konsideroj që këto dy profesione janë filtra shoqëror përmes të cilëve pastrohet ose fëlliqët shoqëria.
Konceptet dhe shkoçitjet e mësipërme do të provojmë t’i elaborojmë në zhvillimet tutje me marrjen për bazë të tri gjendjeve shoqërore të cilat bazohen në gjendjen reale dhe jo në gjendjen e raportuar, shih më poshtë:
i) Gjendja: “kulturë e moszbatimit të ligjit” – Kjo gjendje është kur moszbatimi i ligjit është normë shoqërore/kulturë pune e të punësuarve në institucionet shtetërore. Vlenë të sqarohet se të punësuar në institucione janë që nga Presidenti, Kryeministri, Minstrat, Drejtorët e Departmenteve dhe Agjensioneve Shtetërore, Gjygjtarë, Prokurorë e deri te niveli më i ultë.  Në këtë gjendje shoqërore nuk ka profesionizëm. Në këtë gjendje shoqërore moszbatimi i ligjit është masiv dhe normë shoqërore kurse zbatimi i ligjit është përjashtim. Në mënyrë të njëjtë në këtë gjendje sundon improvizimi profesional kurse profesionizmi është përjashtim. 
Shembuj për ilustrim të kësaj gjendje shoqërore: politikani nuk do të demonstroj profesionin (shkathtësin) në zgjidhjen e problemeve shoqërore por do të demonstroj shkathtësin në zgjidhjen së qështjeve përsonale përmes shkeljeve ligjore pa u ndëshkuar. Gjykatësi nuk do të demonstroj profesionin/shkathësin në ballafaqimin e faktëve/argumenteve por do të demonstroj shkathtësin e manipulimit të fakteve/argumenteve për të krijuar situaten të cilën e ka në mendje. Gazetari nuk do ta transmetoj lajmin për krijim të lirë të opinionit por do ta transmetoj lajmin për ta formuar opinionin që ka në mendje. 
Me që u përmend, është e nevojshme që të provohet të sqarohet se çka është “improvizimi”. Improvizimi – mund të definohet si një shkathësi e krijimit të situatës që diçka të duket se është ashtu por që në të vërtet të mos jet ashtu siç duket por në esencë të jetë diçka tjetër.

ii) Gjendja: “e mesme” – Kjo gjendje shoqërore është kur në disa raste ligji zbatohet e në disa raste ligji nuk zbatohet. Kjo gjendje ngjanë në situatat kur anija lundron herë në ujëra shumë të qeta e herë në ujëra shumë të trazuara (me dallgë shumë të mëdha). Në këtë gjendje shoqërore, kur ligji zbatohet kërkohet puna e profesionistit dhe profesionizmi dhe kur ligji nuk zbatohet kërkohet improvizuesi dhe improvizimi. 
Kur ligji zbatohet, është situata njëjtë sikur improvizuesi vepron në terren të huaj (lundrim në det të trazuar) kurse profesionisti vepron në terren të vetin (lundrim në det të qetë). Kur ligji nuk zbatohet, është situata njëjtë sikur improvizuesi vepron në terren të vetin (lundron në det të qetë) kurse profesionisti vepron në terren të huaj (lundron në det të trazuar). Zakonisht pala që lundron në det të trazuar fundoset ose vështir mbijeton.

Zakonisht, gjendja shoqërore “e mesme” nuk është gjendje e përhërshme. Forcat vepruese bëjnë që kjo gjendje të transformohet ose në gjendje “kulturë e moszbatimit të ligjit” ose në gjendje “kulturë e zbatimit të ligjit”.

iii) Gjendja: “kulturë e zbatimit të ligjit” – Kjo gjendje shoqërore është kur zbatimi i ligjit është masiv dhe moszbatimi është përjashtim, ose, thënë ndryshe, zbatimi i ligjit është kulturë pune/normë shoqërore e të punësuarve në institucionet shtetërore dhe moszbatimi është përjashtim. Në këtë gjendje, improvizimi professional është diçka e rallë dhe që sundon profesionizmi. Këtu lufta nuk zhvillohet në mes të improvizuesit dhe profesionistit por lufta zhvillohet kryesisht në mes të profesionistëve për t’u dëshmuar dhe ngritur në hierarkin e cilësisë së punës dhe nivelit profesional. Kjo mundësohet me që zbatuëshmëria e ligjit është e lartë dhe se në këtë gjendje improvizuesi lundron në det të trazuar që vështirë shpëton pa u fundosur.
Gjendja shoqërore “kulturë e zbatimit të ligjit” mund të jet kur shoqëria arrinë të konsolidoj sistemin demokratik dhe të shtetit ligjor. Në këtë gjendje, shoqëria ecë përpara në ndërtim dhe zhvillim shoqëror që mund t’i bëjë ballë konkurrencëshmërisë në proceset dhe trendet ndërkombtare. 
Çka është improvizimi profesional, çka është profesionizmi dhe cilat janë marrëdhënjet me zbatshmërinnë e ligjit? 

Pohimi se improvizimi profesional në kushtet kur moszbatimi i ligjit është masiv/normë shoqërore është njëjtë sikur lundrimi në ujëra të qeta vjenë nga fakti se profesioni ka të bëjë me faktin/argumentin dhe zhvillimi profesional ka të bëjë me ballafaqimin e fakteve/argumenteve. Moszbatimi i ligjit nuk ka të bëjë me faktimin/argumentimin por ka të bëjë mos faktimin/argumentimin. Kërkesa është për krijimin e situatës që të mos jetë ajo që duket por krijimi i situatës që duket si diçka por që në esencë të jetë diçka tjetër. Nga kjo vjenë situata “njëjtë si lundrimi në ujëra të qeta”. Zhvillimi i zotësive të improvizimit vjenë fakti i të mos mbajturit përgjegjës. Të mos mbajturit përgjegjës vjen nga moszbatushmëria e ligjit. Kjo dëshmon për nivel të lartë të zotësive për improvizim profesional në Kosovë.
Në gjendjen shoqërore kur zbatimi i ligjit është masiv/normë shoqërore sundon profesionizmi sepse profesionizmi ka të bëjë me faktimin/argumentimin. Zbatimi i ligjit mund të bëhet në bazë të fakteve/argumenteve dhe pikërisht për këtë kërkohet profesionizmi. Nën këto kushte, beteja qëndron në balafaqimin e fakteve/argumentave. Kjo krijon kushte dhe bënë të mundur zhvillimin profesional dhe kështu zhvillimin e profesionit. Zhvillimi i zotësive të profesionizmit vjenë fakti i të mbajturit përgjegjës. Të mbajturit përgjegjës vjen nga zbatushmëria e ligjit. Kjo dëshmon për nivel të ultë të zotësive të profesionit në Kosovë.
Shkoçitjet e mësipërme përshkruajn lidhjet/marrëdhanjet në mes të sistemit demokratik, iniciativës së lirë, shtetit ligjor dhe profesionizmit. Kjo lidhmëri dhe rëndësia e tyre ka bërë që këto të janë parimet themelore të Kushtetutës së Kosovës. Vetem zbatimi i këtyre parimeve bazë të Kushtetutës së Kosovës mundësojn zhvillimin e Kosovës dhe ngritjën e Kosovës për të qenë e aftë dhe konkuruese në skenen botërore. Kjo do të arrihej nga fakti i rëndësisë që profesionizmi ka në zhvillimin dhe rritjen e konkurrencëshmërisë në të gjitha fushat. Rëndësia e profesionizmit në forcimin e konkurrencëshmërisë në skenën botërore buron nga fakti se profesionizmi zhvillohet nga ballafaqimi i fakteve/argumenteve. Ky ballafaqim ndikon në nxitjen dhe zhvillimin e kreativitetit mendor/shkathësive në gjëra reale/praktike ndryshe nga improvizimi profesional që ndikon në nxitjen dhe zhvillimin e kreativitetit mendor/shkathtësive në gjëra jo-reale/mashtruese dhe kështu profesionizmi zhvillon shkathtësit e fushave përkatëve të cilat forcojnë konkurrencëshmërin në skenën botërore kurse improvizimi profesional zhvillon shkathtësit e fushave përkatëse të cilat forcojnë getoizimin dhe jokonkurrencëshmërin në skenën botërore.
